
Р Е Ц Е Н З И Ј А
НА РАКОПИСОТ СО НАСЛОВ „СОЦИЈАЛНА ЕКОНОМИЈА  (ИЗБРАНИ 
ТЕМИ)-СКРИПТА” ОД АВТОРИТЕ ДОЦ. Д-Р ДУШКО ЈОШЕСКИ И ВОН. 

ПРОФ. Д-Р АЛЕКСАНДРА ЖЕЖОВА, ФАКУЛТЕТ ЗА ТУРИЗАМ И БИЗНИС 
ЛОГИСТИКА, УНИВЕРЗИТЕТ „ГОЦЕ ДЕЛЧЕВ” ВО ШТИП

Врз основа на одредбите од Статутот и Правилникот за единствените основи за 
остварување на издавачката дејност на Универзитет „Гоце Делчев” во Штип, како и 
Одлуката бр.2102-214/5 од 205. редовна седница на Наставно-научниот совет на Факултетот 
за туризам и бизнис логистика, одржана на 15.8.2019 година, избрана е Рецензентска 
комисија во состав:

 – д-р Мичо Апостолов, вонреден професор, Универзитет „Гоце Делчев” – Штип;
 – д-р Зоран Темелков, доцент, Универзитет „Гоце Делчев” – Штип,

за изготвување на извештај, рецензија на приложениот ракопис „СОЦИЈАЛНА 
ЕКОНОМИЈА  (ИЗБРАНИ ТЕМИ) - СКРИПТА” од доц. д-р Душко Јошески и вон. проф. 
д-р Александра Жежова, наменет за студентите на прв циклус студии на Факултетот за 
туризам и бизнис логистика при Универзитет „Гоце Делчев” во Штип.

По прегледот на ракописот, Комисијата до Наставно-научниот совет на Факултетот 
за туризам и бизнис логистика го поднесува следниов 

ИЗВЕШТАЈ

Општи податоци за ракописот: Ракописот „Социјална економија  (избрани теми)-
скрипта“ е наменет за студентите на Факултетот за туризам и бизнис логистика при 
Универзитет „Гоце Делчев“ – Штип, на насоките на кои се слуша предметот Економика во 
јавен сектор, односно на насоките Бизнис администрација и Бизнис логистика како изборен 
предмет во I семестар, со фонд на часови 2+1+1. Овој ракопис, покрај теоретските, нуди и 
практични базични знаења по предметот Социјална економија и е наменет за предавањата 
на студентите како основна литература.

Податоци за обемот на ракописот: Целиот материјал е поделен во 11 тематски 
поглавја на 106 страници. Трудот е пишуван во А4 формат со нормален проред, употребен 
е фонт Ariаl и со големина на буквите 11. Ракописот е подготвен според пропишаната 
Наставна програма и барањата кои се поставуваат пред студентите од прв циклус студии и 
е подготвен за да даде основни сознанија за предметот Социјална економија.

Податоци за постоење на сличен или ист наслов: Според нашите сознанија, ваква 
е-скрипта, по обем и содржина, којашто одговара на предвидената наставна програма 
по предметот Социјална економија на Факултетот за туризам и бизнис логистика при 
Универзитет „Гоце Делчев“ - Штип  не е објавена.

Краток опис на содржината: 
Во првиот дел Есенцијални карактеристики на стратегијата за човеков развој се 

објаснуваат: човековиот развој изразен преку материјалните средства, улогата на државата, 
понатаму се објаснува делот создавање на коалиција во поддршка на човековиот развој.

Во вториот дел се објаснува структурата на поттикнувачите (incentives), се анализираат 
деловите вработеност и пазар на труд, пристап до финансискиот капитал, земја, природен 
капитал и компаративна предност, човечки капитал и динамична компаративна предност, 
технолошките можности и човековиот развој, комплементарноста помеѓу приватните и 
јавните инвестиции.

Во третиот дел се обработува темата Реалокација на ресурсите на јавниот сектор. 
Во овој дел се објаснуваат формата на образовната пирамида, пристап до здравствена 
заштита, редуцирање на јавните инвестиции со низок приоритет, сервисирање на долгот, 
инвестиции во армијата и внатрешната сигурност, претпријатијата од јавниот сектор и 
субвенции за богатите.

Во четвртиот дел се обработува темата Поставување на таргети наместо калкулирање 
на користи - трошоци. 

Во петтиот дел се обработува темата на структурни реформи. И темите на: гарантирана 
вработеност, наемнина, финансирање на програмата за полна вреботеност, селекцијата на 
проекти, администрацијата, достапност на квалитетна храна (food security) и економска 
сигурност. 

Во шестиот дел се разработува темата Човековиот развој и одржливиот развој. 
Понатму точките: владиниот неуспех и класната пристрасност (грешка), пазарниот 
неуспех, пазари кои недостигаат, високи дисконтни стапки.

Во седмиот дел се обработува темата Финансии и администрација, понатаму: цените 
во јавниот сектор, цените на услугите и трошоците, даноците и човековиот развој, увозни 
давачки и извозни такси, индиректни даноци, даночна администрација, странска помош. 

Во осмиот дел се обработува темата Индексот на човековиот развој (HDI-Human 
Development index). Понатаму точките: фактори на квалитетот на живот опфатени 
во индексот на квалитет на живот, како се пресметува  индексот на човековиот развој 
(подетално објаснување), првата, втората, третата и четвртата модификација на HDI. 

Во деветтиот дел е обработена темата Сиромаштија и нееднаквост. Понатаму точките 
на: дефинирање на сиромаштијата, теоретски концепти поврзани со сиромаштијата, 
доходовна сиромаштија и нејзино мерење, видови линиии на сиромаштијата, нееднаквоста 
и Кузнецовата хипотеза, мерење на нееднаквоста и Џини коефициентот. 

Во десеттиот дел се обработува темата Вовед во економија на благосостојбата. 
Понатаму се разработува првата фундаментална теорема и нејзините почетоци, ефикасност 
≠ праведност, втората фундаментална теорема, формално алгебaрско дефинирање на 
втората фундаментална теорема,доказ на втората фундаментална теорема на економијата 
на благосостојбата: агрегација, функцијата за општествена благосостојба на Бергсон-
Семјулесон (Bergson–Samuelson), алтернативни функции на општествена благосостојба.

Во единаесеттиот дел се обработува темата Дискриминацијата и економската теорија. 
Пoнатаму се обработуваат точките: дискриминација базирана на вкусови (Gary Becker 
(1957)), статистичка дискриминација, дискриминација од страна на вработените, ефектот 
на синдикатите и трговските унии, економијата на кастите (базирана на трудот на George 
A.Akerlof (1976)). 

ЗАКЛУЧОК

Од досега наведеното, Комисијата во горенаведениот состав констатира дека 
ракописот „Социјална економија  (избрани теми) - скрипта“, поднесен од авторите доц. д-р 
Душко Јошески и вон.проф. д-р Александра Жежова е наменет за студентите запишани 
на прв циклус студии на Факултетот за туризам и бизнис логистика при Универзитетот 
„Гоце Делчев“ во Штип,  на насоките Бизнис администрација и Бизнис логистика на кои 
се слуша предметот Социјална економија како изборен предмет во I семестар.Скриптата е 
конципирана по однапред утврдени наставен план и програма. 

Рецензентската комисија има чест и задоволство да му предложи на Наставно-
научниот совет на Факултетот за туризам и бизнис логистика да го прифати како позитивен 
извештајот за ракописот „Социјална економија  (избрани теми) - скрипта“ од авторите доц. 
д-р Душко Јошески и вон. проф. д-р Александра Жежова и да овозможи тој да се користи 
во наставата по предметот Социјална економија како скрипта.

РЕЦЕНЗЕНТИ

Д-р Мичо Апостолов, вонреден професор, с.р. 
Д-р Зоран Темелков,  доцент, с.р. 


